
П Р И Л О Г
ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за економија


	Назив на предлогот на закон:
	НАЦРТ - ЗАКОН ЗА ЗАДРУГИТЕ 


	Одговорно лице и контакт информации:
	Блерим Златку,Државен советник


	Вид на Извештај:
	 FORMCHECKBOX 
Нацрт

 FORMCHECKBOX 
Предлог 


	Обврската за подготовка на предлогот на закон произлегува од:
	Годишна програма за работа на Владата на Република Северна Македонија
 FORMCHECKBOX 
 НПАА

 FORMCHECKBOX 
 Заклучок на Владата на Република Северна Македонија
 FORMCHECKBOX 
Друго _____________________________________

	Поврзаност со Директивите на ЕУ:
	Нема

	Дали нацрт извештајот содржи информации согласно прописите кои се однесуваат на класифицираните информации:
	 FORMCHECKBOX 
Да

 FORMCHECKBOX 
Не

	Датум на објавување на нацрт Извештајот на ЕНЕР:
	14.08.2019

	Датум на доставување на нацрт Извештајот до Министерството за информатичко општество и администрација:
	 

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат
	Октомври, 2019


1. 
Опис на состојбите во областа и дефинирање на проблемот
1.1 Опис на состојбите 

Анализите на законската рамка кои беа спроведени од европскиот проект „Поддршка за развој на земјоделски задруги“ предлагаат укинување/престанување со важност, на Законот за земјоделски задруги и распоредување на одделни одредби во други релевантни закони: Законот за задруги и Законот за земјоделство и рурален развој.  

Самото разделување на постојниот Закон за земјоделски задруги во останатата законска рамка има за цел да се даде функционалност на мерките при економското здружување на земјоделците и избегнување на колизија на системскиот Закон за задруги (на сила од 2002 година Сл.весник 54).  Сегашниот Закон за земјоделски задруги повеќе наликува на мерка отколку на законско решение и токму затоа се оцени дека треба да се поедностави целиот процес и да се овозможи полесно економско здружување на земјоделците. 

Новото решение за финансиска поддршка за земјоделските задруги се предвидува да се вметне во новиот текст на Законот за земјоделство и рурален развој, а остатокот кој се однесува на општото економско организирање не само на земјоделците туку и на други групи на граѓани, се предлага да се регулира со Законот за задруги. Со новото законско решение овозможуваме европски закон во кој се вградени основните принципи кои даваат база односно основа за задругарството што е во целост надоградба од постоечкото законско решение.
1.2 Причини за проблемите кои се предмет на разгледување
Како што е наведено, спроведени се две студии за да се анализира состојбата поврзана со правната рамка за задругите во земјата. Еден од проблемите забележани при подготовката на студиите е неефикасноста на Законот за задруги и Законот за земјоделски задруги, како последица на кои постои многу мал број на новоотворени задруги. Дополнително, во голем дел, двата закони се преклопуваа меѓусебно, создавајќи дополнителна конфузија и недоследност. Новото законско решение ги регулира овие проблеми и предлага ново решение кое е во согласност со европските практики, и е едноставно и функционално решение, кое на крајот треба да овозможи поголемо здружување во задруги. Здружувањето во задруги ќе ја подобри економската состојба во земјата, што повторно ќе доведе до повеќе работни места, а со самото тоа ќе придонесе за намалување на стапката на невработеност во земјата.
2. 
Цели на предлог регулативата
Целта на предлог законското решение е да се остави доволна слобода граѓаните да ги здружуваат своите економски, социјални и културни интереси. Законското решение преставува само генерална рамка. Останатото се остава да се решава согласно Статутот на задругата, односно како што ќе одлучат самите задругари.
3.
Можни решенија (опции)

3.1
Опис на решението „не прави ништо“  

Доколку остане постојното законско решение, не може да се очекува зголемување на бројот на задруги во Република Северна Мекедонија а со самото тоа и зголемување на вработеноста. Бројот на задруги кои беа регистрирани со сегашниот закон, кој инаку не се користеше откако беше донесен, е лимитирачки.    

3.2
Опис на можните решенија (опции) за решавање на проблемот

Со донесување на новото законското решение ќе се овозможи основање на повеќе нови задруги од повеќе сектори имајќи во предвид дека предложеното законско решение таргетира различни видови на задруги т.е. задруги од различни дејности. 
4. Проценка на влијанијата на регулативата
Можни позитивни и негативни влијанија од секоја од опциите:

4.1 Економски влијанија
· Законот е једноставна и функционална рамка која треба да овозможи здружување на граѓаните во задруги што сеакако може да доведе до зголемување на бројот на работни места, а со самото тоа да се намали стапката на невработеност во земјата.
4.2 Фискални влијанија 

· Нема фискални влијанијана врз Буџетот на Република Северна Македонија.

4.3 Социјални влијанија
· Со предложениот Закон се очекува намалување на невработени во руралните средини.
4.4 Влијанија врз животната средина
/ 

4.5
Административни влијанија и трошоци – 

а) трошоци за спроведување  /
б) трошоци за почитување на регулативата /
5.
Консултации

5.1
Засегнати страни и начин на вклучување

Министерство за Економија, Министерство за земјоделство, шумарство и водостопанство, Министерство за финансии, Министерство за труд и социјална политика, Собрание на Република Северна Македонија, АФПЗРР, Факултет за земјоделстки науки и храна, ЕУ проектот „Поддршка за развој на земјоделски задруги“ имеплементиран од ЦАРЕ Германија-Луксембург и Макодонската развојна фондација за претпријатија, Македонска асоцијација на земјоделски задруги, Национална федерација на фармери, правни експерти, локални и меѓународни експерти од областа земјоделство, Европска Делегација во Република Северна Македонија преку свои претставници се вклучени во работната група за подготовка на новиот закон.
5.2
Преглед на добиените и вградените мислења 

Проектот „Подршка за развој на земјоделски задруги“, заедно со горе споменатите засегнати страни, ги организираше следниве активности:

· Две анализи (длабинска и компаративна) кои беа подготовени од страна на надворешни експерти кои служеа како основа за дискусија во работната група која се формираше за целите на проектот, а во насока на подобрување на законската рамка за задругите.
· Проектот формираше работна група во која зедоа учество: Министерство за Економија, Министерство за земјоделство, шумарство и водостопанство, Министерство за финансии, Министерство за труд и социјална политика, Собрание на Република Северна Македонија, АФПЗРР, Факултет за земјоделстки науки и храна, ЕУ проектот „Поддршка за развој на земјоделски задруги“ имеплементиран од ЦАРЕ Германија-Луксембург и Макодонската развојна фондација за претпријатија, Македонска асоцијација на земјоделски задруги, Национална федерација на фармери, правни експерти, локални и меѓународни експерти од областа земјоделство, Европска Делагација во Република Северна Македонија каде се дискутираше за предложените решенија, врз основа на препораките на двете гореспоменати анализи. Како резултат на спроведените дискусии, во новото законско решение вметнати се следните важни промени:

a) Дефиниција – усогласување на дефиницијата за задруги согласно Одлуката на Советот на Европската Унија и Препораката 193 на Меѓународната организација на трудот;
b) 7 задружни принципи – вметнување на 7те задружни принципи кои се основата за тоа зошто некој се здружува во задруга; 
c) Регистрирање на задруги – усогласување на тоа дека регистрацијата се врши во Централниот регистар;
d) Ревизија – ревизијата која со постоечкиот Закон за земјоделски задруги беше обврзна, истата е тргната првенствено заради природата на задругите и заради тоа што тие работат со минимална маржа во работењето, со што се доаѓа до заклучокот дека ревизијата ќе биде практичен трошок за задругите, но уште повеќе затоа што оваа одредба беше во колизија со Законот за ревизија кој јасно и недвосмислено ги дефинира субјектите кои се подложни на ревизија, а каде не спаѓаат задругите. Сепак, оставено е простор да задругите сами решат дали сакаат да имаат ревизија, односно дадено е слобода тие да го решат ова статутарно;
e) Социјална ревизија – воведена е социјална ревизија односно ревизија на доследно спроведување на 7-те задружни принципи. Овој тип на ревизија, за земјоделските задруги, се предвидува да ја врши Одделението за земјоделски задруги при Министерството за земјоделство, шумарство и водостопанство, кое на годишно ниво би ја спроведувало оваа социјална ревизија;
f) Дефинирање на надлежности – за земјоделските задруги наведено е дека надлежно е МЗШВ, односно истото министерство е задолжено за водење на регистарот на земјоделски задруги (впишување и испишување на земјоделските задруги), додека за сите останати видови задруги надлежно е Министерството за економија;
g) Органи на раководење – наведени и дефинирани се сите органи кои раководат со задругата. Деталните обврски и права на органите е оставено да се дефинираат со Статутот на самата задруга; 
h) Минимален број на членови 5 – подигнат е минималниот број на членови од 3 на 5, пред сé за да може соодветно и демкоратски да се управува со задругата (разграничување на Собранието и Управниот одбор).
· Јавни дебати. Во рамките на проектот „Поддршка на развој на земјоделски задруги“ организирани се 5 јавни дебати (со повеќе од 100 ученици) низ цела Македонија со цел да се даде транспарентност и партиципативност, како и да се запознаат задругите и други засегнати страни со новото предлог законско решение. Некои од забелешките беа разгледувани за време на дискусиите на Работната група
5.3
Мислењата кои не биле земени предвид и зошто

Еден од членовите на работната група имаше барање ревизијата да не биде факултативна, односно да биде обврзувачка и со новото законско решение. Работната група, после интензивна дискусија, донесе одлука ревизијата да биде факултативна, односно да се даде можност на задругите сами да решат, доколку е во нивен интерес да спроведуваат ревизија.
6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции)

Сметаме дека нема негативни влијанија. 
6.2
Ризици во спроведувањето и примената на секое од можните решенија
             (опции)

Сметаме дека нема ризици во спроведувањето на законот.
6.3

7.
Спроведување на препорачаното решение

7.1
Потреба од менување на закони и подзаконска регулатива во областа или 
             други сродни области
Со одобрување на овој закон се укинува Законот за земјоделски задруги, а клучните елементи од тој закон се распределени во Законот за задруги и Законот за земјоделство и рурален развој. Со влегување во сила на овој закон нема да има потреба да се менува или прави подзаконска регулатива.
7.2
Потребни подзаконски акти и рок за нивно донесување

7.3
Органи на државната управа, државни органи и други органи надлежни за 
             Спроведување

Министерство за економија, Министерство за земјоделство, шумарство и водостопанство и Министерство за финансии.
7.4
Активности за обезбедување на ефикасно спроведување на предлогот на Закон

За ефикасно спроведување на законот, истиот ќе биде објавен на веб страната на Министерството за Економија по неговото објавување во „Службен весник на РСМ“. Исто така проектот ќе направи кратко видео кое ќе служи за промоција на законот која ке биде објавена на релевантни медиуми.
8.
Следење и евалуација

8.1 
Начин на следење на спроведувањето 

Министерство за економија и Министерство за финансии ќе вршат надзор врз спроведувањето на овој закон.
8.2
Евалуација на ефектите од предлогот на закон и рокови
Евалуација на ефектите ќе се врши по истекот на 2 години од донесувањето и влегувањето во сила на овој закон.                           
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                         државен секретар Зоран Павловски
Изработил/Përpiloi:     Билјана Мицковска, Biljana Mickovska    
Контролирал/Kontrolloi: Фатмире Хоџа, Fatmire Hoxha                                           
Одобрил/ Aprovoi:     Блерим Златку,    Bllerim Zlatku  

